
				এই পৃষ্ঠাটোৰ বৈধকৰণ হৈছে



চতুৰ্ব্বিংশ অধ্যায়





-পুণ্ডৰীৰ তিনি ভাইৰ বৃত্তান্ত-




কভু হৰিগুণ গান্ত  কীৰ্ত্তন কৰন্ত কভু
 কৃষ্ণ-কথা শুনা সৰ্ব্বক্ষণে।

শুনা সাধুজন চয় যেন কথা ভৈল তয়
 এক গিৰিহঁতে এক দিনে॥১॥



-প্ৰসাদ পিচত পোৱাত খঙ -




কৰাৱে কীৰ্ত্তন আতি  ভকত সবত মাতি
 নাহিকন্ত শঙ্কৰ সভাত।

পুণ্ডৰীৰ তিনি ভাই  বসিছে সভাত যাই
 আগে নপাই প্ৰসাদ সাক্ষাত॥২॥

উপজিল মহাক্ৰোধ  গুছিল সমস্ত বোধ
 বসিয়া আছিল সমাজত।

উঠিলা তিনিয়ো জন  কৰি মহাক্ৰোধ মন
 বস্ত্ৰক বান্ধিয়া কঙ্কালত॥ ৩॥



-ৰাম ৰাম গুৰুক অপমান-




ৰাম ৰাম গুৰুক চাই  পাৰিবে লাগিলা গালি
 ৰাম-ৰাম গুৰু তাক শুনি।

মনত কটাক্ষ নাই তাবাব মুখক চাই
 কৃতাঞ্জলি বোলে মৃদু বাণী॥৪॥

এৰা আবে ক্ৰোধ মন  কেনে কষ্ট এত মান
 তুষ্ট মোত হুয়োক প্ৰত্যেক।

